
3.3. Sammisaq 8 — Isertitassanut missingiutit nutaat inatsisillu piumasaqaataat
naapertorlugit aningasartuutinut missingiutit nutaat, pingajussaaneerinninneq

Qulequttami tassani allannguutissatut siunnersuutinik 9-nik Naalakkersuisut saqqum-
miussipput. Taakku IST-p inerneranut 2019-imi 32,9 mio. kr.-inik, 2020-imi 31,4 mio. kr.-
inik aammalu 2021-mi 2022-milu 33,4 mio. kr.-inik pitsanngoriaataassapput.

Sammisami allannguutissatut siunnersuutit qulingiluat sagqqummiunneqarput, taakkulu ukiu-
mut 30 mio. kr-it sinnerlugit missingersuutinik pitsannguinermik kinguneqassapput. Missin-
gersuutini pitsannguutit kontoni pingaarnerni ataasiakkaani annertuunik allannguutit
nassataraat. Konto pingaarneq 10.13.10 Iluanaarutit, aktianik piginneqatigiiffinnilluunniit
piginneqataassutit tunisinerillu allannguutissatut siunnersuummik ukiumut 36 mio. kr-it
missaannik missingersuutinik ajornerulersitsisussamik nassataqartumik allannguutissatut
siunnersuummik sagqummiussisoqarpoq. Aktiaatileqatigiiffinnit namminersorlutik oqartus-
sanit pigineqartunit iluanaarutisiassat pillugit nalunaarutigineqartut kingulliit tunuliaqu-
taralugit allannguutissatut siunnersuut saqqummiunneqarpoq.

Akerlianik konto pingaarnermi 24.10.10 Nuna tamakkerlugu akileraarut ukiumut iser-
titassatut missingiutit 45 mio. kr-inik qaffanneqarnissaat ginnutigineqarpoq. Qaffaat 2018-
mi ineriartornerup malitsigisaanik pivoq, annertunertigullu akileraarutinik A-nik inger-
laavartunit iluanaarutisiat annertunerunerannik kiisalu nunani allani soraarnerussutisianik
katersanit akileraarutinit ilanngaatinit annertunermik iluanaarutisiaqarnermit aallaaveqarput.

Taamattaaq aalisarnermi akitsuutinit isertitassatut missingiutit nutaat malitsigisannik
allannguutissatut siunnersuummik saqqummiussisoqarpoq. Konto pingaarnermi 24.11.12
Raajanut akitsuutit isertitassanik missingiummik ukiumut 20 mio. kr-inik qaffaaneq akit
ineriartornerannik 2019-milu raajanut TAC-p aalajangersarneqarnerata kinguneranik pivoq.
Taamattaaq UKA2018-mi imm. 194-mi akitsuutit gaffasinnerpaaffiannit 17,5 procentimit
17,9 procentimut qaffaanissamik inatsisissatut siunnersuummik akuersinerup kinguneranik
tamanna pivoq.

Naggataatigut konto pingaarneq 67.02.07 Ilinniartunut tapiissutit — Majoriaq ukiumut
aningaasartuutissatut missingiutip 6 mio. kr-inik appartinneqarnissaa qinnutigineqarpoq.
Taamaalilluni AI2019-mi aningaasartuutissatut missingiut N2017-mut kiisalu pineqartumi
2018-mi aningaasartuutissatut naatsorsuutigineqartunut naapertuutissaaq.

Allannguutissatut siunnersuutinut ataasiakkaanut Aningaasaqarnermut Ataatsimiititaliaq
ilassutitut oqaaseqaatissaqanngilaq.

Sammisaq 8-p ataani allannguutissatut siunnersuutit nr. 108-mit 116-imut
akuerineqassassut ataatsimiititaliami amerlanerussuteqartut Siumup, Demokraatit Inuit
Ataqatigiillu inassutigaat.

UKA2018/7
Jor. 01.31.11-00018
J.nr. 01.25.01/18EM-LABU-00007 il



25. november 2018 UKA2018/7

3.4 Sammisaq 9 — Pingajussaaneerinninnissamut aningaasartuuteqarnerunissat

Qulequttami tassani allannguutissatut siunnersuutinik 5-inik Naalakkersuisut saqqummius-
sipput. Taakku IST-p inerneranut 2019-imi 4,397 mio. kr.-inik ukiunilu
missingersuusiorfinni 2,8 mio. kr.-inik ajorseriaataassapput.

Sammisami uani 2019-mi konto pingaarnermi 34.12.01 Peqqinnissaqarfiit, nakorsanit sullin-
neqarneq 1,7 mio. kr-inik immikkoortitsisoqarnissaanik allannguutissatut siunnersuummik
saqqummiussisoqarpoq, tamannalu Nunap immikkoortuani Qeqertarsuup Tunuani Aasianni
ulloq 1. februar 2019 aallarnerfigalugu ernisinnaanermut periarfissat atorunnaarsikkal-
larnerata kingunerisaanik pivoq. Tamatumani peqqinnissamik sulisunik naapertuuttunik
ilinniagalinnik amigaateqarneq patsisaavoq. Ernisussat utaqqiisaagallartumik Nunap immik-
koortuani Avannaani Ilulissanut nuunneqarallassapput. Iliuuseq piffissaligaanngitsumi iliuu-
5 \hPAGEREF HYPERLINK \l
llu naapertuuttunik ilinniagalinnik sulisussaqalernikkut tigummin-
niinnarsiinnaalernissamullu utaqqiisaagallartumillu aaqqgiinerulluni, tamannalu Naalakker-
suisut sulissutigissallugu aalajangiuppaat. Taamaammallu aningaasaliissutit 2019-mi suli-
niutinut ilassutagallartuupput.

Konto pingaarneq 77.05.08 Avatangiisinut aningaasaateqarfik ukiumut 1,0 mio. kr-inik qaf-
faavigineqassasoq ginnutigineqarpoq. Allannguutissatut siunnersuut aqqutigalugu AI2019-
mi konto pingaarnermi ukiumut 15 mio. kr-erluinnaat immikkoortinneqarsimasassapput,
tamannalu konto pingaarnermi 24.11.23 Nukissiornermi ikummatissat avatangiisinut akit-
suutaat isertitassatut missingiutinut naapertuutissaaq. Tamanna Avatangiisinut aningaasaa-
teqarfik pillugu inatsisissatut siunnersuutip, sammisaq 6-mi nassuiarneqartup malitsigisaanik

pivoq.

Taamattaaq konto pingaarnermut 20.30.10 Illuutinik ingerlatsineq Aserfallatsaaliuinerlu
aningaasaliissutit ukiumut 408.000 kr-inik qaffanneqarnissaat ginnutigineqarpoq. Aningaa-
saliissutit qaffaassutaat namminersorlutik ogartussat kantiinaata (TAMU), 2018-mi anner-
tuumik sinneqartooruteqartup ingerlanneqarneranut tapiissutit qaffanneqarneranut atorne-
qassapput. Tapiissut ukiuni arlalinni nalimmassarneqarsimanngilaq. Aningaasaliissutit kiisa-
lu suliniutit allat 1 mio. kr-it missaannik annertussuseqartut qaffanneqarnerisigut ingerlat-
sinermi isertitat aningaasartuutillu ogqimaaqatigiinnissaat naatsorsuutigineqarpoq.

Naggataagut konto pingaarnermut 40.98.01 Digitalinngorsaanermut Aqutsisoqarfik aningaa-
saliissutit 2019-mit 1.230.000 kr-inik qaffanneqarnissaat qinnutigineqarpoq. Digitalinngor-
saanermut Aqutsisoqarfiup aningaasat Qitiusumik Suliffeqarfinnik Nalunaarsuiffimmi nalu-
naarsuisarneq pillugu Namminersorlutik Ogqartussat nalunaarutaat nr. 23, 22. december
2017-meersoq naapertorlugu Qitiusumik Suliffeqarfinnik Nalunaarsuiffimmik ingerlatsi-
nermut atussavai. Ingerlatsinermi aningaasartuutini ilaatigut CVR-mi nunatsinneersunik

nalunaarsukkanik Erhvervsstyrelsdip ingerlatsineranut aningaasartuutaanut kiisalu isumaqa-
tigiissut naapertorlugu Netsimut akiliutinut ilapittuutit ilaapput.

Allannguutissatut siunnersuutinut ataasiakkaanut Aningaasaqarnermut Ataatsimiititaliaq
ilassu-titut oqaaseqaatissaqanngilaq.

Sammisaq 9-p ataani allannguutissatut siunnersuutit nr. 117-imit 121-mut akuerineqassasut
ataatsimiititaliami amerlanerussuteqartut Siumup, Demokraatit Inuit Ataqatigiillu
inassutigaat.

3.5 Sammisaq 10 — Kontoni pingaarnerni 20.11.56 aamma 24.13.50 atugassan-
ngortitsineq

Qulequttami  tassani  allannguutissatut  siunnersuutinik  75-inik  Naalakkersuisut
sagqqummiussipput. Taakku IST-p inerneranut 2019-imi 4,001 mio. kr.-inik, 2020-imi 4,2
mio. kr.-inik ajorseriaataassapput aammalu 2021-mi 2,2 mio. kr.-inik 2022-milu 4,0 mio.
kr.-inik pitsanngoriaataassallutik.

Sammisami konto pingaarnermi 20.11.56 Missingersuutinik iluarsiineq, allaffissorneq 15
mio. kr-inik kiisalu konto pingaarnermi 24.13.50 Akileraartarnermi akitsuusiisarnermilu
isertitagarnerunissamut sillimmatit 20 mio. kr-inik isertitagarnerussutissat AIS2019-mut
ilanngunneqarnissaat ginnutigineqarpoq. 35 mio. kr-inik atugassanngortitsineq ukiuni anin-
gaasanut inatsisiliorfiusuni ukiumut agguaqatigiissillugu 0,5 mio. kr-it eqqaassanngikkaanni,
2019-2022 ataatsimut isigalugu missingersuutinut sunniuteqassanngilaq. Atugassanngortit-
sineq ilaatigut konto pingaarnermi 20.10.11 Ilanngaaseereerluni erniani, namminersorlutik
oqartussat Nordisk Investeringsbankimi taarsigassarsianik erngup nukinganik sanaartorner-
mut atatillugu taarsigassarsiarineqartuni, siusinaartumik matusinissaa tunngavissaatinne-
qarpoq. Taarsigassarsiat 2018-p naanerani 252 mio. kr-inik annertussuseqarput. Siusinaar-
tumik taarsigassarsianik matusineq kingusinnerpaamik 2019-mi qaammatit pingasukkaat
siulliit naanerani pissasoq naatsorsuutigineqarpoq. Taamattaaq konto pingaarnermi 20.11.70
Suliniutinut nutaanut sillimmatit ’ilinniartut sungiusartullu atorfinitsinnerini suliffiit pisor-
tanilu oqartussaaffiit inuiaqatigiinni akisussaaffeqarnerat Inatsisartut inatsisaannut siunner-
suutissaq’ aningaasartuutissatut missingiussat nalileqqinneqarput. Tamatuma saniatigut kon-
to pingaarnermut 80.00.01 Nuussinissanut sillimmatit ukiumut 12 mio. kr-inik appartinne-
qarnissaa ginnutigineqarpoq. Konto pingaarnermut 64.12.02 Nukissiorfiit 2019-mit sipaa-
rutit 4 mio. kr-it ivertinneqarput. Sipaarutissat sinneri kontoni pingaarnermi arlalinni
atugassanngortinneqarput.

Allannguutissatut siunnersuutinut ataasiakkaanut Aningaasagarnermut Ataatsimiititaliaq
ilassu-titut oqaaseqaatissaqanngilaq.

Sammisaq 10-ip ataani allannguutissatut siunnersuutit nr. 122-mit 196-imut
akuerineqassasut ataatsimiititaliami amerlanerussuteqartut Siumup, Demokraatit Inuit
Atagqatigiillu inassutigaat.

3.6 Sammisaq 11 — Pinerlittaalisitsinermut inatsit naapertorlugu ulloq unnuarlu
angerlarsimaf-finnut inissiineq

Qulequttami tassani allannguutissatut siunnersuutinik 2-nik Naalakkersuisut saqqummius-
sipput. Taakku IST-p inerneranut 2019-imi 8,743 mio. kr.-inik ukiunilu
missingersuusiorfinni 8,7 mio. kr.-inik ajorseriaataassapput.

AIS2019-mi peqqinnissaqarfik inunnut tarnimikkut nappaatilinnut eqqarsartaatsimikkullu
kinguarsimasunut pinerlittaalisitsinermut inatsit naapertorlugu eqqartuunneqarsimasunut
aningaasartuutit qaffannerisa nassatarisaannik ukiumut 12 mio. kr-inik qaffaavigineqarpoq.
Sammisami tassani siunertamut 8,7 mio. kr-inik suli qaffaanissaq ginnutigineqarpoq.
Peqgatigisaanillu aningaasartuutip kontomut pingaarnermut nutaamut 34.11.09 Pinerluttaa-
lisitsinermut inatsit naapertorlugu ulloq unnuarlu angerlarsimaffimmut inissiineq, AI2019-
mi ukiumut 28,1 mio. kr-inik aningaasartalittut ilanngunneqarnissaa qinnutigineqartumi,
inatsisit naapertorlugit aningaasaliissutinngorlugu nuunneqarnissaa ginnutigineqarpogq.

Allannguutissatut siunnersuutinut ataasiakkaanut Aningaasagarnermut Ataatsimiititaliaq
ilassu-titut oqaaseqaatissaqanngilagq.

Sammisaq 11-ip ataani allannguutissatut siunnersuutit nr. 197-imit 198-imut
akuerineqassasut ataatsimiititaliami amerlanerussuteqartut Siumup, Demokraatit Inuit
Ataqatigiillu inassutigaat.

3.7 Sammisaq 12 — Mittarfeqarfiit pilersuiffigisaanni innaallagissap erngullu akiinik
assigiilersitsineq

Qulequttami tassani allannguutissatut siunnersuutinik 5-inik Naalakkersuisut sagqummius-
sipput. Taakku IST-p inerneranut 2019-imi 1,250 mio. kr.-inik  ukiunilu
missingersuusiorfinni 1,3 mio. kr.-inik ajorseriaataassapput.

Nukissiuuteqarneq pillugu immikkoortumut pilersaarut naapertorlugu akinut Kangerlussuup,
Narsarsuup Kulusuullu ilaalernissaasa nassatarisaannik allannguutissatut siunnersuutit talli-
mat sagqummiunneqarput, taamaalilluni Kalaallit Nunaanni illoqarfiit nunaqarfiillu tamar-
mik assigiimmik innaallagissamut imermullu akeqartitsilissapput Konto pingaarnermi
72.26.02 Mittarfeqarfiit siunertamut atugassatut ukiumut 4,9 mio. kr-inik ilassusiivigi-
neqarnissaa qinnutigineqarpoq. Tassani Kangerlussuarmi Narsarsuarmilu innaallagissamut
imermullu akit appartinneqarnissaannut aningaasaliissutinut, tamaanimi innaallagissamik
imermillu pilersuineq Mittarfeqarfinnit isumagineqarpoq. Innaallagissamut imermullu akit
assigiit Kangerlussuarmi, Narsarsuarmi Kulusummilu atulersinneqarnerat ilaatigullu
UKA2018-mi imm. 40 naapertorlugu aalajangiiffigisassatut siunnersuutip malitsigisaanik

pivoq. Aalajangiiffigisassatut siunnersuut siullermeerinninnermi Naalakkersuisunit akuersis-
sutigineqassasoq innersuussutigineqarpoq.

Allannguutissatut siunnersuutinut ataasiakkaanut Aningaasagarnermut Ataatsimiititaliaq
ilassutitut oqaaseqaatissaqanngilag.

Sammisaq 12-ip ataani allannguutissatut siunnersuutit nr. 199-imit 203-mut
akuerineqassasut ataatsimiititaliami amerlanerussuteqartut Siumup, Demokraatit Inuit
Ataqatigiillu inassutigaat.

3.8 Sammisaq 13 — Aningaasanut inatsit pillugu isumaqatigiissut

Qulequttami tassani allannguutissatut siunnersuutinik 33-inik Naalakkersuisut saqqummius-
sipput. Taakku IST-p inerneranut 2019-imi 9,660 mio. kr.-inik ajorseriaataassapput, 2020-
mi 2,0 mio. kr.-inik pitsanngoriaataassapput aammalu 2021-mi 29,7 mio. kr.-inik 2022-milu
12,0 mio. kr.-inik ajorseriaataassallutik.

Sammisaq partiit naalakkersuisooqatigiit Demokraatit aamma Inuit Ataqatigiit kiisalu
Aningaasaqarnermut Nunanilu Avannarlerni Suleqatigiinnermut Naalakkersuisup aningaa-
sanut inatsit pillugu isumaqatigiissuteqarnerisa kingunerannik pivoq. Allannguutissatut
siunnersuutit ataasiakkaat imarisaat ilanngussaq 3-mi — 2019-mut Aningaasanut inatsit
pillugu isumagqatigiissut - erseqqinnerusumik naasuiarneqarput. Tulliuttuni aningaasanut
inatsit pillugu isumagqatigiissut ukiuni aningaasanut inatsisiliorfiusuni 2019-2022 40,8 mio.
kr-inik missingersuutinik ajorseriartitsisoq takuneqarsinnaavoq.

Allannguutissatut siunnersuutinut ataasiakkaanut Aningaasaqarnermut Ataatsimiititaliaq
ilassu-titut oqaaseqaatissaqanngilaq.

Sammisaq 13-ip ataani allannguutissatut siunnersuutit nr. 204-mit 237-imut
akuerineqassasut ataatsimiititaliami amerlanerussuteqartut Siumup, Demokraatit Inuit
Atagqatigiillu inassutigaat.

4. Ogaasertaliussanut allannguutissatut siunnersuutit

4.1. Naalakkersuisut oqaasertaliussanut allannguutissatut siunnersuutaat

[lanngussaq 2 naapertorlugu oqaasertaliussanut allannguutissatut siunnersuutinik katillugit
22-nik saqqummiussisoqarpoq. Allannguutissatut siunnersuutit taakku 238-mit 259-imut
normoqarput. Ilanngussaqg 2-mut attuumassuteqarput. Taakku isumaliutissiissummi
ilanngussaq H-tut ilanngunneqarput.

Ogqaasertaliussat teknikimut tunnganerusuupput, taamaattoq makku erseqqissaavigine-
gassapput:

Konto pingaarnermut 20.11.50 Ingerlatsinermi sillimmatit

Naalakkersuisut konto pingaarnermit 750.000 kr-it tikillugit atuisinnaanerannik piginnaa-
titsisumik oqaasertaliisoqassasoq siunnersuutigineqarpoq. Aningaasat Kalaallit Nunaanni
nunat tamalaat ilisimatusaqatigiiffiannik pilersitsinissamut, Naalagaaffik qallunaat aningaa-

sanut inatsisisaanni tassunga atugassanik immikkoortitsissappat, Kalaallit Nunaata
aningaasaleeqataassutissaatut atorneqassapput.

Konto pingaarnermut 24.11.10 Egqussuinermi akitsuutit aamma 24.11.11 Qamutinut

motoorilinnut akitsuutit

Eqqussuinermut akuitsuuteqartitsinnginnerup kiisalu brintimik ingerlateqartunut plugin
hybridbiilinullu gamutinut motoorilinnut akitsuuteqartitsinnginnerup 1. januar 2020-p
tungaanut sivitsorneqarnissaanut oqaasertaliinissaq siunnersuutigineqarpoq. 2019-p inger-
lanerani 2020-mit atuutilersussamik qamutinut motoorilinnut akitsuusersueriaatsimik

nutaamik isummertoqassaagq.

Konto pingaarnermut 24.11.14 Nagissusiinermut akitsuut
Qagortumi innaallagissiorfitoqqap B-3-p Nunatta Karsianut naqissusiinermut akitsuummut
akiliuteqarnani Kommune Kujallermut tunniunneqarsinnaaneranik pisinnaanngortitsisumik

oqaasertaliisogarnissaa siunnersuutigineqarpoq. Oqaasertaliussaq konto pingaarnermut
85.50.20 Takornariartitsinermi sanaartorneq oqaasertaliussamik B-3-p suliffeqarfimmut
imminut pigisumut Greeland Visitor Centerimut akeqanngitsumik tunniunneqarsinnaa-
neranik periarfissiisumik ilassuserneqassaagq.

Suliassaqarfik 34 Peqgissutsimut Néalakkersuisoqarﬁk
Naalakkersuisut Novo Nordisk Fondenimik nunatsinni Steno Diabetes Centerimik
pilersitsinissamik ingerlatsinissamillu isumagqatigiissuteqarsinnaanerannik pisinnaanngor-

titsisumik oqaasertaliisogassasoq siunnersuutigineqarpoq. Novo Nordisk centerimik pilersit-
sinissamut ilaatigut illorsuarmik siunertamut atorneqartussamik sanaartornermut aningaasa-
liinikkut tapiissuteqassasoq naatsorsuutigineqarpoq. Suliniutip piviusunngortinneqarnis-
saanut pilersaarummik sukumiinerusumik sanasoqassaagq.

Siunertamut 40.91 Inuussutissarsiornermik ilinniarfiit
Ogqaasertaliussanik aningaasaateqarfimmik Nuummi Niuernermik Ilinniarfiup Imarsior-

nermillu Ilinniarfiup taartissaanik ilinniartitaanermik qitiusoqarfimmik pilersitsinissamik
suliniuteqartumik (campus Nuuk) Naalakkersuisut ukiuni arlalinni attartornissamik isuma-
qatigiissuteqarsinnaanerannik pisinnaanngortitsisunik siunnersuuteqartoqarpoq. Illuutip
ingerlanneqarneranut naapertuuttumik attartornissamik isumagqatigiissuteqarsinnaaneq
taamaallaat pineqarpoq.

Konto pingaarnermut 64.10.32 Inuussutissarsiornermik siuarsaanissamik suliniutit

Naalakkersuisut Greenland Venture A/S-mik inuussutissarsiornermik siuarsaanermut tun-
ngasunik isumaqatigiissusiorsinnaanerannik pisinnaatitsisumik oqaasertaliinissaq siunner-
suutigineqarpoq. Mittarfiliortiternermik suliniummi inuussutissarsiornikkullu suleqatigiin-
nermik nukittorsaanissaq pillugu naalagaaffimmik isumaqatigiissut tunuliaqutaralugu, anin-
gaasanik namminersorlutik oqartussat naalagaaffiullu aningasaliissutaannik Greenland
Venturep atuisinnaanera oqaasertaliussakkut sinaakkuserneqarpoq.

Konto pingaarnernut 72.20.05 ilaasunik angallassinermut tapiissutit, 72.20.07

nakkutiginninneq nakkutiginneqgissaarnerlu, angallanneq aamma 72.26.02 Mittarfeqarfiit

Aappassaaneerinninnermi kontonut pingaarnernut taakkununnga oqaasertaliussat suliffeqar-

finnik namminersortunik aalajangersimasunik isumagqatigiissuteqarnernik toqgammavissii-
sunik ilanngussisoqarpoq. Tamanna naapertuuttuunngilaq tamanillu isornartorsiuinermik
kinguneqarluni. Taamaammat oqaasertaliussat naqgqiissuteqarfigineqarput, taamaalilluni
suliffeqarfinnut taakkununnga innersuussinerit peerneqarlutik.

Kongo pingaarnermut 77.05.08 Avatangiisinut Aningaasaateqarfik

Atuinerunerit atuinikinnerunerillu ukiumut aningaasaqarnermut inatsiseqarfiusumut tuller-
mut nuussinnaanerinik pisinnaatitsisunik oqaasertaliinissaq siunnersuutigineqarpoq. Oqaa-
sertaliussat taamaalillutik avatangiisinut aningaasaateqarfiup atuutilersinneqarneranut
ilanngutissapput.

Konto pingaarnermut 87.75.01 Pinngortitaleriffimmut angallat nutaaq
Pinngortitaleriffiup nutaamik angallatisinissaanik Naalakkersuisut isumaqatiginninniarner-

nik pisinissamillu piginnaatinneqarnissaannik oqaasertaliinissaq siunnersuutigineqarpoq.
Ogqaasertaliussat spaniamiut piukkunnartumik umiarsualiorfimmut tapiisinnaanerannut
atuinissamik periarfissiillutillu aningaasaliissutit iluanni tassunga atuisinnaanermut
periarfissiipput.

Ogqaasertaliussanut allannguutissatut siunnersuutit nr. 238-imit 259-imut akuerineqassasut
ataatsimiititaliami amerlanerussuteqartut Siumup, Demokraatit Inuit Ataqatigiillu
inassutigaat.

5. Aningaasaqarnermut Ataatsimiititaliap inassuteqaatai

Sammisaq 6-ip ataani allannguutissatut siunnersuutit nr. 85-imit 98-imut akuerineqassasut
ataatsimiititaliami amerlanerussuteqartut Siumup, Demokraatit Inuit Ataqatigiillu
inassutigaat.

Sammisaq 7-ip ataani allannguutissatut siunnersuutit nr. 99-imit 107-imut akuerineqassasut
ataatsimiititaliami amerlanerussuteqartut Siumup, Demokraatit Inuit Ataqatigiillu
inassutigaat.

Sammisaq 8-p ataani allannguutissatut siunnersuutit nr. 108-mit 116-imut akuerineqassasut
ataatsimiititaliami amerlanerussuteqartut Siumup, Demokraatit Inuit Ataqatigiillu
inassutigaat.

Sammisaq 9-p ataani allannguutissatut siunnersuutit nr. 117-imit 121-mut akuerineqassasut
ataatsimiititaliami amerlanerussuteqartut Siumup, Demokraatit Inuit Ataqatigiillu
inassutigaat.

Sammisaq 10-p ataani allannguutissatut siunnersuutit nr. 122-mit 196-imut
akuerineqassasut ataatsimiititaliami amerlanerussuteqartut Siumup, Demokraatit Inuit
Ataqatigiillu inassutigaat.

Sammisaq 11-ip ataani allannguutissatut siunnersuutit nr. 197-imit 198-imut
akuerineqassasut ataatsimiititaliami amerlanerussuteqartut Siumup, Demokraatit Inuit
Ataqatigiillu inassutigaat.

Sammisaq 12-ip ataani allannguutissatut siunnersuutit nr. 199-imit 203-mut
akuerineqassasut ataatsimiititaliami amerlanerussuteqartut Siumup, Demokraatit Inuit
Ataqatigiillu inassutigaat.

Sammisaq 13-ip ataani allannguutissatut siunnersuutit nr. 204-mit 237-imut
akuerineqassasut ataatsimiititaliami amerlanerussuteqartut Siumup, Demokraatit Inuit
Atagqatigiillu inassutigaat.

Ogqaasertaliussanut allannguutissatut siunnersuutit nr. 238-imit 259-imut akuerineqassasut
Aningaasaqarnermut Akileraartarnermullu Ataatsimiititaliamit inassutigineqarpoq.

Allannguutissatut ~ siunnersuutit  pingajussaaneerinninnissamut  sagqummiunneqartut
Inatsisartunit  taasissutigineqareerneranni  inatsisissatut  siunnersuut  tamarmiusoq

iluserilikkamisut iluseqartoq akuerineqassasoq ataatsimiititaliami amerlanerussuteqartut
Siumup, Demokraatit Inuit Ataqatigiillu inassutigaat.

Allannguutissatut ~ siunnersuutit  pingajussaaneerinninnissamut  sagqummiunneqartut
Inatsisartunit ~ taasissutigineqareerneranni  inatsisissatut  siunnersuut tamarmiusoq
iluserilikkamisut iluseqartoq itigartinneqassasoq Ataatsimiititaliami ikinnerussuteqartumit
Partii Naleqqap ilaasortaatitaanit inassutigineqarpogq.

UKA2018/7
Jor. 01.31.11-00018
Jar. 01.25.01/18EM-LABU-00007 19



25. november 2018 UKA2018/7

Taama oqaaseqarluni aningaasanut inatsisissatut siunnersuut Aningaasaqarnermut Akileraar-
tarnermullu Ataatsimiititaliap Inatsisartunut pingajussaaniigassanngortippaa.

Karl Kristian Kruse

